
 Njengami, lesibenayo, kuze kube ngumanje, leyejwayelekile
ijubhili yesisu, ngalokudla lokumnandzi kwasekuseni

lokusembili lesibe nako; ngalokuvamile kuba lucetu lwelibhanisi
lelibandzako ne-jeli lelitungeletile. BengisePhoenix,
ngalelelinye lilanga, futsi banginika emapanikuku lete…
siwabita, entasi eNingizimu ngema, “fleph-jeksi,” futsi
bekete ngisho tiliga kuwo, futsi ngako nga—nga—ngadzingeka
ngiwafake shukela lawami. Beka nje…Futsi manje, lapha,
sibe nesikhatsi lesihle! Futsi kungesiko loko kuphela, kutsi
lokusemvelweni, sinalesinye ngakamoya.

2 Ngijabula kakhulu kuva lobubufakazi balomnaketfu
lomncane. Ngabitelwa eceleni kwembhedze wakhe ngalokunye
kusa; bangitjela kutsi kukhona lokwentekile. Ngicabanga
kutsi waba ngulomunye webekucaka kwetama kusekela
ngetimali lenkonzo. Impela kwakunguSathane lowetama
kwenta loko kuloyomuntfu waNkulunkulu. Kodvwa niyabona
kutsi Nkulunkulu wenta kanjani, Ukugucula ngco kube
bufakazi lobucavile, kukhombisa emandla aKhe. Uyokwenta
yonkh’intfo isebentelane ibe ngulenhle, kulabo labamtsandzako
Yena. Ngibonga kakhulu kuva lobo bufakazi, mnaketfu.

3 Futsi kube yinhlanhla sibili kimi kuba kulelidolobha
lelikhulu, nani nine bantfu. Kukutsi, ngani, angeke nje
sengikhone kukuvakalisa, kutsi ngitiva nginjani ngako. Manje
asikaze sibe neticuku leticicimako, netintfo, njengoba ngaletinye
tikhatsi senta; kodvwa kubukeka kwangatsi Nkulunkulu
ulungiselela kwenta lokutsite, noma kucatulula lokutsite,
kutfola bantfu nje balungele lokutsite, kutfola bantfu babuyele
emgceni lapho kumele babekhona, nekuhlangana nalababelusi
labakahle, nalokunye nalokunye.

4 Futsi, ke, inhlanhla yami yekuta lapha manje ekuseni
kukhulumela emaDvodza labosomaBhizinisi beFull Gospel.
Ngiyacondza kutsi lomkhandlo lapha usesebuntfwaneni bawo.
Mncane kakhulu, futsi njengoba lomnaketfu lapha ashito kutsi
bebadzinga umuntfu.

5 Yebo-ke, njengaletinengi tetinhlangano letinhle nje—
njengoba ngitimelele umhlaba jikelele, talolonkhe liVangeli
leligcwele, letinengi temaBaptisti naletehlukene, ngani,
ngisasolo nginguwelicembu linye, futsi lelo ma—maDvodza
labosomaBhizinisi, ngoba alikameleli nanoma nguyiphi
inhlangano letsite. Kulo lucobo, bu—buvangeli benhlanganisela.
Yona nje kalula ayikameli lutfo ngaphandle nje kweliVangeli
leligcwele, futsi ngako siyajabula ngaloko.

6 Futsi ngicabanga kutsi, wena ndvodza lapha yalelidolobha,
loko kutsi…Empeleni, uma ningikholwa kutsi nginitjele intfo
letsite leliciniso, lesi sikhatsi lapho lamadvodza labosomabinisi
be-full Gospel bangahlangana khona kutsi bahlanganyele.
Nitofundza tintfo kulomunye nalomunye, ngesikhatsi lesitsite
ngeMgcibelo ekuseni, kukhuluma.
7 Umengameli we…umengameli emave ngemave, uMnaketfu
Shakarian, ngatana naye eminyakeni leminengi leyendlula.
Labanengi benu bayati ngako, ngema-thelegramu ahleli
edeskini, aphakeme kakhulu; futsi ngitsatsa khona lapho,
ngatfola wesifazane logama linguShakarian, afa ngumdlavuza.
Futsi ngandlela tsite iNkhosi yangiholela ngakhona, futsi
kulapho langatana khona nebakaShakarian, ngesikhatsi
aphiliswa. Lapho kula Dokotela Theodore Palouveas
abhabhatiselwa khona ngaphandle lapho, ngesikhatsi, yena
angudokotela wabo, dokotela longumGrikhi.
8 Watsi, “Wona kanye lowombono, nakhela bantfu ngaphansi
kwemcondvo loliphutsa.” Watsi, “Lowo wesifazane alele lapho
afa!”
9 Kwekucala, ngesikhatsi ngingena endlini, watsi, “Manje
uma ungena,” watsi, “bani nekuhlonipha, uthule,” watsi, “ngoba
lowesifazane uyafa. Bekasetulu lapha, futsi omabili emabele
asusiwe, futsi uvuvukile.” Watsi, “Ufanele afe.” Wase utsi,
“Akukho longakwenta ngako.” Futsi ngalalela ekufundziseni
kwakhe kwesikhashana. Watsi, “Manje thula dvu. Ungakhuleki
umemete noma yini lenye.” Watsi, “Shano umkhuleko wakho
lomncane bese uyabuya laphansi.”

Ngatsi, “Yebo, mnumzane.”
10 Ngako ngachubeka. Ngangati kutsi bengingeke ngikulalele
loko, niyati. Futsi ngatsi tsine…Ngachubekela esitezi
lesingetulu. Futsi nako lakukhona, ngiyakholwa ngatsatsa…
Ngakubuyisela manje. Ngenyukela esitezi lesingetulu. Futsi
Florence, ke, losemusha, lomuhle, dzadze lomncane, naRose
nabo bonkhe, bonkhe bakhuleka; namake wabo alele lapho
aculekile, besacukele tinsuku letitsi atibe lidlanzana, avuvuke
wonkhe.
11 Futsi ngako ngaguca phansi kutsi ngikhuleke. Futsi
ngesikhatsi sengikhulekile, nako kufika iNgelosi yeNkhosi,
yehlela embhedzeni, yatsi, “Etinsukwini letintsatfu uyobe
sekavukile.”
12 Ngako ngavele ngajika futsi ngacala kuphuma, base
bayangilandzela. Ngatsi, “E…KuseGameni leNkhosi,
utovuka.” Ngako bacala kumemeta.
13 Naku kuta Dokotela Palouveas, futsi bekatongicosha
kulendlu. Futsi nje yena…Ngatsi…Watsi, “Wona nje
lowombono!” Futsi ngatsi… “Yebo-ke, wakhela labobantfu
ngaphansi kwelitsemba lelingemanga! Lowesifazane uyafa.”

14 Ngatsi, “Ngekwetibalo takho tonkhe, kunjalo. Kodvwa
ngekweLivi laNkulunkulu, cha.” Niyabona na? Ngatsi,
“Utophila.”
15 “Ngumbhedvo,” washo njalo, “ufanele usuke kulendzawo,
phuma lapha.”
16 NeMnaketfu Shakarian wasukuma wema, watsi, “Mani
kancane nje.” Niyabona na?Watsi, “Sibe nawe entasi lapha futsi,
nawe, kwentela dokotela wetfu, futsi siyakutsakasela.” Watsi,
“Kodvwa futsi sibite neMnaketfu Branham. Ematsemba akho,
awusiniki lutfo. Uyasinika, niyabona.”
17 Futsi ngatsi, “Ngitokutjela kutsi ngitokwentani. Uma
angavuki aphindze angaphumi futsi, emkhatsini wemalanga
lamatsatfu, ngitobeka luphawu emhlane wami lolutsi,
‘umprofethi wemanga,’ futsi sitohamba lapha ngco eLos
Angeles, futsi wena ungene emotweni yakho, wehle ngesitaladi,
ushaya ihuthi, ungikhomba, uyabona. Kepha ke uma avukile,
angibeke isayini emhlane wakho, ‘dokotela mbumbulu,’
futsi ngingene emotweni yakho bese ngiyashaya, uyabona.”
[Libandla liyahleka—Umhl.] Bekangeke akwente. Kamuva,
wabhabhatiswelwa emseleni wekunisela, futsi bekakhonta
iNkhosi. Kusukela ngalesosikhatsi, sewuyiswe eKhaya kuba
seNkhatimulweni.
18 Futsi ngako ngatana lapho nebakaShakarian. Kamuva
ngangiyincenye ekubasiteni kuhlela sigungu sabo sekucala.
Futsi kuncamula umhlaba, umhlaba jikelele, ngibasitile
esigungwini sabo. Balicembu lelihle kakhulu lendvodza.
19 Ngicabanga kutsi ni—niphutselwa ngulokutsite ngekungabi
nenhlanganyelo yenu icinisiwe lapha, ngoba yinhlanganyelo.
“Sifanele sitihlanganise ndzawonye,” liBhayibheli liyasitjela
kutsi, “njengoba sibona kuphela kusondzela; singayekeli
kutihlanganisa ndzawonye.” Ku—kungeke kwente loko kuphela,
kuyonicinisa. Futsi, nine, kucina kwemandla enu kuyocinisa
libandla. Futsi konkhe ku…IFull Gospel Business Men
ayisiyo inhlangano kuyibeka eceleni, bese utsi, “Leli licembu
letfu.” Iyawo wonkhe emakholwa, kutsi ahlangane ndzawonye.
Futsi iyincenye yelibandla nje, niyabona, libandla cobo
lwalo, emakholwa akamoya. Futsi ngicabanga kutsi ku—
kuyintfo lenhle kakhulu uma u—uma ungayenta. Kutsi kuba
ngulokuncane, mhlawumbe akwenti…
20 Ngitsemba kutsi akuvakali kukungahloniphi
lokungcwele. Kodvwa lomunye utsite kimi kungesiko
kadzeni, emhlanganweni, watsi, indvodza yatsi, “Angitsi,
ungumshumayeli.”
21 Ngatsi, “Yebo-ke, ngitsi kucabanga nje hhafu nje
kutsi kucinisile.” Ngi—ngitsi kwesaba ngalengikusho
ngebashumayeli, kubantfu beFull Gospel.

22 Niyati, babe wami—wami bekangu—ngu—ngumgibeli
wemahashi. Bekacecesha emahhashi. Ngesikhatsi
ngisengumfanyana, ngacabanga, niyati, ngangitoba ngumgibeli,
nami. Niyati kutsi bafanyana bafuna kanjani kufana nabobabe
babo, futsi ngangitoba ngumgibeli nami. Ngako ngangisusa
babe aye ngemuva kwalendzawo, niyati, uma silima, futsi
ngangikhipha lihhashi lami lelidzala lekulima futsi ngilehlisele
ebhavini lelidzala lekunisela, niyati, lakhiwe ngelugodvo.
23 Bangakhi labake bakubona loko, lelidzala…Yebo-ke,
nivela kuyiphi incenye yeKentucky na? O! Bangakhi lowake
walala embhedzeni lowentiwe ngetjani lobomile na? Yebo-
ke, kungabancono ngivele nje sale ngikhumula libhantji lami
nathayi wami, ngisekhaya mbamba mosi lapha. Yebo-ke, leyo
yi—leyo yi—leyoyimvelo yami.
24 Ngako ngangivamise kwehlela lapho. Nababe bekanesihlalo
selihhashi, niyati. Futsi ngako ngangimbona emuva le ngemuva
kwalendzawo, futsi ngangitsatsa lihhashi lami lekulima.
Futsi ngilandze bonkhe bomnaketfu, bese ngibahlalisa
lapho ngakufenisi, niyati, futsi ngangingulomdzala kunabo
bonkhe laba labayimfica. Ngihambe ngititfolele bomangulube
longagcwala sandla bese ngimfaka etulu ngaphansi kwesihlalo
selihhashi, bese ngidvonsa lelibhandi lesikhumba esihlalweni
selihhashi, bese ngigibela kulo. Hhe! Umfo lomdzala tatane
bekakhatsala kakhulu aze angasakhoni nekutsi aphakamise
tinyawo takhe tisuke emhlabatsini, futsi belivele nje
likhonye futsi lichubeke, bomangulube balihlaba, niyati,
futsi ucindzetela lelobhandi lesikhumba sesihlalo selihhashi
kuye. Ngako ngangetfula sigcoko sami, futsi nje bengiyi…
ngangilikhawa-bhoyi sibili. Ngangifundze emaphephabhuku
lamanengi kakhulu, kunjalo konkhe. Ngako ngenta bomnaketfu
bakholwe kutsi ngangilikhawa-bhoyi sibili, niyabona, ngako
ngangicabanga kutsi ngangingilo.
25 Ngesikhatsi sengitsi angibe nelishumi nesiphohlongo,
ngabaleka ekhaya ngaya e-Arizona. “Bebangidzinga kutsi
ngiceceshe emahhashi abo. Nginesiciniseko ngaloko. Nje
ba…Bebangidzinga, ngako ngifanele ngishiye likhaya.”
Ngingaphansi ngekweminyaka, kodvwa ngabaleka, futsi
kwenteka kutsi ngifike ePhoenix ngesikhatsi nje semdlalo
wekugibela emahhashi asendle, niyati. Ngako ngaya ngasemuva
ngaphandle lapho kuyobuka imfuyo yabo ngalapho, kubona
kutsi nguliphi lengangitoligibela. Lawo lalabanye lebebangeke
bawagibele, ngangitoligibela, niyati, lalinesihlalo selihhashi
lesiyisiliva.
26 Ngangingumfo lomncanyanyana, bengihlala njalo
ngimncane, futsi ngacabanga kutsi ngitotitfolela lipheya
letivikelo tetikhumba letigcokwa etikwelibhuluko uma ugibele
lihhashi. Ngiyati babe wami bekatigcoka. Futsi bekete
ngalesosikhatsi, futsi ngako ngatitfolela…Ngangibone lipheya

lelihle, niyati, lalina A-r-i-z-o-n-a ngentasi, nesikobho
lesinetimphondvo tenkhomo kulo. Ngacabanga, “O, hhe,
lelo litobukeka kahle kimi,” niyati, kutsi umfanyana
ukanjani. Ngawagcoka, lalitsi alibe ngema intji lalishumi
nesiphohlongo alo lalengela phansi esiyilweni. Futsi ngabukeka
njengalenye yaletinkhukhu teluhlobo labomapipiligwane,
niyati, tinaletotinsiba. Ngacabanga, “Loko kungeke kuze
kusebente,” ngako ngavele ngahamba nje ngase ngititfolela
lipheya lelibhuluko iLevis.
27 Futsi ngacabanga, “Ngitokwenta imali.” Ngako ngaphuma
ngatibuka tonkhe ngehla ngenyuka nayo leyomfuyo ime lapho,
inebulwane kakhulu yayingakhoni ngisho kudla tjani lobomile
lobulibhondela, nabo busemkhonjeni. Ngacabanga, “O, hhe!”
28 Ngako kwekucala bakhipha, kwenteka kwaba…
Kuyamangalisa, kusho loku manje ekuseni, angizange
sengicabange ngako kuze kube ngumanje nje; kodvwa lihhashi
lekucala lalitogitjelwa ngaleyontsambama, emncintiswaneni,
lalibitwa nge “MgulukudvuwaseKansas,” futsi lalivela eKansas,
lalingumgulukudvu lomkhulu kakhulu lotandla letilishumi-
nesikhombisa kuphakama. Futsi ngako lomgibeli ledvumile
lapho yayifanele kumgibela.
29 Ngako ngatikhwelela elutsangweni lwesibaya, njengabo
bonkhe bagibeli, niyati, ngase ngihlala etulu lapho. Bebafucela
lesigcoko lesi emuva. Ngacabanga, “Ngibukeka njengemgibeli
sibili,” ngibuka etulu.
30 Ngako lomfo uyaphuma, ahlotjiswe yonkh’indzawo. Yena—
yena, ngesikhatsi aphuma eshokini lelihhashi, agibhele
lelihhashi, wenta kuthwista lokubili noma lokutsatfu
nekugcumisa lihhashi njengenhlanti i-sunfishi, nalomfana…
Lihhashi laphuma ngalenye indlela, nalendvodza ngalenye.
Bangenisi balibamba lelihhashi. Ne-ambulensi yatsatsa
lomgibeli, ingati iphuma ngetindlebe tayo. Nelihhashi lichubeka
lehla lendlula ngalapho, nebangenisi balitfola.
31 Lommemeteli weta ngalapha wase utsi, “Ngitonika noma
nguyiphi indvodza likhulu lemadola letohlala kulo imizuzwana
lelishumi.” Wehla wendlula ngalapho, ehlela ngalapho, watsi,
angibuke ngco, watsi, “Ungumgibeli na?”
32 Futsi ngatsi, “Cha, mnumzane.” Ngagucula umcondvowami,
masinyane nje. Ngangingesuye umgibeli.
33 Ngesikhatsi kwekucala ngigcotjwa, iMissionary Baptist
Church, ngangingagodla liBhayibheli lami, niyati, kanjalo,
futsi ngatfola tincwadzi tami—tami letingichazako.
Nga—ngangingumvikeli weluKholo, ngiko konkhe lapho
lokwakukuko. Ngangicabanga kutsi ngingumshumayeli.
34 Ngalelinye lilanga ngangingale eSt. Louis, ngesikhatsi
lentfombatanyana yakaDaugherty iphiliswa, futsi
ngangicabanga kutsi ngangingumfundisi. Ngaya entasi futsi

ngahlangana namaPhentekhostali. Nalo Robert Daugherty,
labanye benu bangahle kube bayamati. Futsi ngamuva
ashumayela. Futsi leyondvodza yashumayela yate yashaye
ngemadvolo phansi futsi yabaluhlata sasibhakabhaka ebusweni,
futsi itsi ngcu phansi esiyilweni iphindze ibuye iphakame,
ibambe umoya wayo, wawungayiva emablokhi lamabili
kukhwesha, isolo isashumayela.
35 Mine, tindlela tami letindzala letinamulako taseBaptisti
angicabangi ngako ngekushesha kanjalo. Noma ngumuphi
lobekatsi kimi, kusukela ngalesosikhatsi, “Ngabe
ungumshumayeli na?” Ngitsi, “Cha, mnumzane.” Ngifanele
ngitsi kukucaphela loko.

Umfo watsi kimi, enhla ePhiladelphia…
36 Ngulapho la umhlangano lolandzelako utobanjelwa
khona, newemave ngemave. Ngitokhuluma mhla 29, ngivule
lomhlangano ti 29, kwentela Dokotela Brown na—nalabanengi
balabo bazalwane lapho. Lowo usePhiladelphia, ucala mhla
tinge 29 kulenyanga. Kuyinhanhla kimi kuvula lomhlangano,
ngako, futsi ngibe neliblakufesi lelinengana nabo.
37 Lomunye umfo watsi, “Yini uhlala unaleso sicuku
sabosomaBhizinisi na? Ufanele kuba ngumshumayeli.”

Ngatsi, “Yebo-ke, ngi—ngingusomabhizinisi.”
Watsi, “Yebo-ke, ukuyiphi—ukuyiphi ibhizinisi na?”

38 Ngase ngitsi, “Ibhizinisi yesiciniseko.” Ngakusho masinyane
kuze anganokubamba, niyabona. Akakutfolanga lebengikusho.
Angizange ngitsi “umshwalensi,” ngatsi “siciniseko.”
39 Watsi, “Yebo-ke, ngi—ngiyatfokota ku—kukwati loko.”
Watsi, “Yini, ikuphi inhlokohhovisi yalenkapane na?” Watsi,
“Hlobo luni lwemshwalensi na?”

Ngatsi, “KuPhila lokuPhakadze.”
Watsi, “Angikaze ngive ngawo. Ikuphi inhlokohhovisi

yawo na?”
Ngatsi, “Enkhatimulweni.”

40 Ngako noma ngumuphi wenu bafo lofunako, ngingatsandza
kukhuluma ipholisi kini emvakwekuphela kwenkonzo.
41 Futsi ngiyakhumbula, esikhatsini lesendlulile,
ngemshwalensi. Ngitsemba kutsi ayikho indvodza yemshwalensi
lapha. Umnaketfu ungumdayisi wemshwalensi, empeleni,
ngePrudential. Ngako ngatjelwa kutsi ngenteleka phansi
kulomunye umshwalensi ngalesinye sikhatsi. Futsi
abasifundzelanga lepholisi kahle nje, nababe wasebenta
iminyaka lelishumi ngeminyaka lengemashumi lamabili,
kubhadalwa kwalomshwalensi, sacabanga. Ngesikhatsi
seyilungele kutsi ikhokhe imali, yayibita emadola lasikhombisa
nemasenti langemashumi lasihlanu, futsi sasicabanga kutsi ibita



NGUBANI JESU? 7

emadola langemakhulu. Kodvwa, futsi a—angati. Kulungile,
umshwalensi ulungile, manje; kungesiko kubentela phansi loko.
Ulunge ngalokuphelele.
42 Ngako benginemngani wemshwalensi, noma lobekatsengisa
umshwalensi, njalo, umfo lebengifundza naye esikolweni;
umnakabo, ubhala kuThe Upper Room, ungumfundisi lolungile
weBaptisti. Ngako Wilmer weta kutsi acocisane nami, ngolunye
lusuku, watsi, “Billy, ngitele kutokhuluma nawe ngalomunye
umshwalensi.”
43 Ngatsi, “Yebo-ke, Wilmer,” ngatsi, “Ngitokutjela, besisolo
sibangani labakahle,” ngatsi, “futsi yonkh’intfo.” Ngatsi, “Uma
ufuna kukhuluma ngesimo selitulu, noma—noma nanganoma
yini lenye, kulungile, kodvwa ngekuyodweba noma lokutsite.
Ngiyatsandza kukhuluma ngaloko. Kodvwa…”

Manje watsi, “Yebo-ke,” watsi, “uwudzinga sibili
umshwalensi.”

Ngase ngitsi, “Nginaso siciniseko.”
44 Futsi watsi, “O luco-…Ngako-ke ngiyacabanga Jesse,”
lowo ngumnaketfu, “sewuvele ukutsengisele ipholisi na?”
45 Ngatsi, “Cha.” Nemkami wangibuka njengekungatsi
ngangingumzenzisi, niyabona, ngoba bekati kutsi ngangite
umshwalensi. Ngako wangibuka. Ngase ngitsi, “Ya,” ngatsi,
“Nginesiciniseko.”
46 Watsi, “Uyini na?” Ngase ngitsi:

Siciniseko lesibusisiwe, Jesu wami!
O, kunambitsa lokungaphambili lokunje
kwenkhatimulo yebuNkulunkulu!

Ngiyindlalifa yensindziso, letsengwe
nguNkulunkulu,

Letelwe ngaMoya waKhe, ngagezwa eNgatini
yaKhe.

47 Watsi, “Billy, lowo muhle kakhulu, kodvwa lowo ungeke
ukufake enhla lapha emathuneni.”
48 Ngatsi, “Kodvwa uyongikhipha. Angi—angikakhatsateki
ngekungena; ngikhatsateke ngekuphuma.”
49 Bosomabhizinisi, ngisesebhizinisini. Uma ufuna kukhuluma
ngalomunye walona ngalapha nami, ngitojabula kukwenta
nawe.
50 Kodvwa kuyintfo lenhle kuba nenhlanganyelo. Ngikholwa
kutsi kwabhalwa emBhalweni kutsi, “Kumnandzi futsi
kutfokotisa kanjani kutsi bazalwane bangahlala ndzawonye
ebunyeni. Kufana nemafutsa elugcobo lebekasesilevini sa-
Aroni, lehlela emphetfweni wesembatfo sakhe.” Kunentfo letsite
ngenhlanganyelo!

51 Nkulunkulu yedvwa, ekucaleni, BekanguNkulunkulu
yedvwa…Bekangesuye ngisho naNkulunkulu, ekucaleni.
Benikwati loko na? Bekangeke. Nkulunkulu yi “ntfo
lekhontwako,” ligama lesiNgisi. Niyabona na? Njengoba
Bekangu-Elohim, Lotiphilela ngekwakhe; Bekangesuye ngisho
naNkulunkulu. Kodvwa kuYe kwakutincenye, njengemcabango
wakho. Niyabona na? Umcabango wakho, ngifanele ngibone
lokutsite, bese-ke…Ngicabanga ngako, bese-ke kuba
kukhuluma. Nelivi lingumcabango lovakalisiwe. Ngako,
“Ekucaleni bekakhona Livi, naLivi bekakuNkulunkulu, naLivi
wabonakaliswa,” niyabona, wavetwa.

52 Futsi manje konkhe kuyafana. Kufana njengoba
sinjalo, sitalwe kabusha, sinekuPhila lokuPhakadze. Uma
sinekuPhila lokuPhakadze, sinye kuphela simo sekuPhila
lokuPhakadze, lowo nguNkulunkulu. Futsi sitincenye
taKhe. Manje ngingakhuluma emkhatsini wemaKhristu
ngalendlela. Sitincenye. NaJesu weta njengeMhlengi. Bangakhi
lokukholwako loko na? [Libandla litsi, “Ameni.”—Umhl.]
Kuhlenga, akusiko kudala intfo lensha. Kuhlenga kubuyisa
loko lebekuvele kukhona. Niyabona na? Ngako nesabani na?
Niyabona na? Konkhe ku—konkhe kusetandleni taKhe, liwashi
alihambi kabi. Yonkh’intfo ifanele ibe ngalendlela, futsi isiletsa
kulendzawana. Manje…

53 Futsi ngiyetsemba futsi impela ngetsemba kutsi ngamunye
wenu ndvodza lapha manje ekuseni, longesilo lilunga
lalenhlanganyelo lenhle, kutsi utokucoca lapha nalendvodza
lekahle; ngitofanele ngiyichawule nje, u—umengameli
walomkhandlo. Futsi ticinise! Davide watsi waticinisa
kumelana nesitsa. Nawe ndvodza, u—u—ufuna kwenta
yonkh’intfo longayenta kuticinisa kutsi umelane nesitsa.
Silapha njengebafo be-full Gospel, niyabona. SiyaLikholwa.
Asiye emsebentini, futsi siphume bese sitfola labanye
balababanaketfu futsi sibangenise, noma ngabe be-full Gospel
noma akusilo, futsi sibangenise emihlanganweni yetfu—yetfu.
Futsi sikhuleke futsi sente incenye yetfu kucinisa uMtimba
waKhristu, futsi, ngaloko, siticinisa tsine lucobo. Nkulunkulu
abe nani, anisite. Noma ngasiphi sikhatsi lengingaba lusito kini,
ngatiseni. Manje asi, ngaphambi kwekuya eVini…

54 Angifuni kunigcina lapha sikhatsi lesidze kakhulu. Nje ngi—
ngiyi…Njengoba ngishito esikhashaneni lesendlulile, “Ngitsi
kunamula, niyati, futsi ngidzingeka ngitsi kucabanga ngako
kancane.” Ne—nengcondvo yami ayiyinhle kangako, kwekucala
nje, ngako nje ngitofanele ngitsi kutsatsa sikhatsi sami; futsi
angati lokungetulu nje kwaloko Langitjela kutsi ngikusho, futsi
kungifaka enkhatsatweni ngaletinye tikhatsi, kungikhiphe kuyo
ngaletinye tikhatsi, ngako ngisho nje loko Lakushoko. Kodvwa
ngaphambi kwekutsi siye eVini, asisondzele kuMsunguli.

55 Ngalesinye sikhatsi lesendlulile, ngangigibele ngihamba
naDokotela wetebuNkulunkulu lodvumile, labanengi benu
bangahle bamati, William Booth-Clibborn, futsi ushumayela
liVangeli ngetilwimi letisikhombisa. Futsi besikhuluma
ngaNkulunkulu netincenye taKhe. Futsi bengikhuluma ngato,
ngatsi, “Kufana nedayimane, Nkulunkulu unjalo.” Niyabona na?
Ngase ngitsi, “Ngako ke letiphiwo leti lokhuluma ngato,” ngatsi,
“nje tingu—tikubonakaliswa kwelutsandvo lwaNkulunkulu.”
Futsi ngatsi, “Njengase Africa, si…”
56 Umengameli wemayini, eKimberley, bekangulomunye
wabo-asha bami elayinini. Wangitsatsa wangiyisa etimayini
tedayimane e—eKimberley. Ngani, ungawatfola alele esitaladini,
kodvwa ungeke ulitsatse ngisho nalinye ngaphandle uma
lisikiwe. Lifanele lisikwe nge-phuli. Ngako-ke idayimane
lenkhulu kakhulu, ayinawo umlilo kuyo uma uyitfola. Cha,
ifanele isikelwe loko.
57 Futsi lowo kwakunguNkulunkulu, futsi Wadzingeka
alinyatwe ngenca yetiphambeko tetfu, futsi alinyatwe
ngebubi betfu. UnguleDayimane lenkhulu. Bese kutsi-
ke uma usika idayimane, (nike nacaphela?) uyisika ibe
ngumumo longemakona lamatsatfu, nelilanga uma libuke
kuyo litobonakalisa imibala lesikhombisa. Niyabona na?
Futsi ubuka, lokubovu ngalokubovu, kubonakala kumhlophe.
Benikwati loko na? Kunjalo. Lokubovu ngalokubovu, leyo
yiNgati, leyo yiNgati lebovu ibuka e…Nkulunkulu abuka soni
lesibovu, ngeNgati lebovu, isigucula sibe mhlophe. Usekhatsi
enhlitiyweni, niyabona.
58 Futsi—futsi ngako manje, kuloko, ngatsi, “Nkulunkulu
wacephulwa, wasikwa, wahubulwa, kutsi abonakalise
kulemisebe, njengoba kushaya li—liVi laNkulunkulu lelikhulu,
libonakalisa kutsi Nkulunkulu uyini.”
59 NaloMnumz. Clibborn watsi, “Kodvwa awulati liBhayibheli
lakho nje.”
60 Ngatsi, “Loko kungahle kube liciniso. Ngati loMcalisi kahle
impela. Ngako loko yi—leyo yintfo lemcoka, uma ngimati
uMcalisi.” Kumati Yena, noma ngabe wati lonkhe Livi, noma
cha; kwati Yena nje!
61 Ngikholwa kutsi kwakunguHudson Taylor lowasho
esitfunyweni senkholo lesincane ngalesinye sikhatsi. Satsi,
“Mnumz. Taylor, ngisandza kwemukela uMoya loyiNgcwele,”
satsi, “ngingaya yini kuyotfola Ticu tami teBucwephesha
na?” Watsi, “Ungetami kukhanyisa sibani ngesikhatsi
likhandlela selivutse hhafu phansi. Alikhanye ngesikhatsi
lisavutsa.” Kulungile. Ngalamanye emagama, uma ungati kutsi
utotsini, hamba usho kutsi lakhanyiswa kanjani. Loko kuhle
ngalokwenele.

62 Nani maDvodza labosomaBhizinisi beFull Gospel
yentani lokufanako. Awu—awudzingi kutsi ulindze futsi
ube ngumshumayeli; fakaza nje loko Lasavele akwentile
kuwe. Nguloko lenikuhlangenele lapha, kutsi fakaza ngaloko
Lakwentele kona. Loko kuyokhanyisa Sibani kulabanye
kutsi kokhelwe kuleso. Tatikhanyinswa kanjalo ke tibane
latabernakeli, lesinye kulesinye; hhayi sibani lesingatiwa,
kukhanyisa lokusha; kodvwa sibane lesifanako. Lokusho kutsi,
nguNkulunkulu lofanako kusukela le, lokhanyisa leSibani.

Asikhulume naloMcalisi lomkhulu sisakhotsamisa tinhloko
tetfu.
63 Babe loseZulwini, kuhlangana ndzawonye manje
etindzaweni taseZulwini: Loku, siyacondza, akusiyo indlu
yekukhontela; akungabateki kepha nguloko iKiwanis naletinye
letinengi tinchubo, ema-Lioni nayo yonkhe intfo, ihlanganela
ekhatsi lapha. Kodvwa manje ekuseni libandla ngoba ti—
titfunywa teMbuso tibutsanele ndzawonye. Futsi siyativela,
naloku nje, sekuvele, kuletimfakazo leti nemaculo, si—siyati
ngeBukhona beNkhosi lenkhulu. Siyati kutsi Ilapha.
64 Futsi manje tsine, njengebantfwana, ekunikeleni kuWe
tindvumiso ngetindzebe tetfu, o, mhlawumbe kungesiko
ngekuhleleka, Nkhosi, kodvwa nje bantfwana, Uyakucondza.
Kungenandzaba kutsi siyotama kangakanani kusebentisa
inhlonipho yetfu—yetfu yekutiphatsa nenhlakanipho, kungahle
kungaveli enhlitiyweni, kuyintfo yekwentiwa lefakwako.
Kodvwa uma tsine, kusuka enhlitiyweni yetfu, sinika Wena
kubabata lolungekhatsi lapho kwentela Wena, ngicinisekile
kutsi kuyomukelwa.
65 Manje siyakhuleka kutsi Utosibopha ngentsambo yaMoya
loNgcwele, ubutsele tinhlitiyo tetfu ndzawonye, bese ukhuluma
natsi ngeLivi laNkulunkulu.
66 Busisa lomkhandlo lomncane, Nkhosi, uwuphe emandla.
“Mine iNkhosi ngikuhlanyele, Ngitokunisela imini nebusuku,
funa labanye bakusiphule esandleni saMi.” Ngiyakhuleka,
Nkhosi, njengenceku yaKho, babusise. Bacinise, Nkhosi,
kwentela uMbuso.
67 Busisa lonkhe libandla lelimelelwe lapha manje ekuseni,
nawowonkhe umuntfu. Futsi uma bakhona lapha manje ekuseni
la—labangakasindziswa sibili, ngi—ngiyakhuleka, Nkulunkulu,
kutsi leli kutoba lihora kutsi batfole kutsi abakapheleli
kuhlangabetana nekufa, kutsi batowemukela si—siphiwo
sekuPhila lokuPhakadze ngaJesu Khristu iNdvodzana yaKho.
Ngoba sikucela eGameni laKhe. Ameni.
68 Manje, kuletinkonzo, ngicabanga kutsi sengishumayele
kini kamatima kakhulu nayoyonkh’intfo, etinkonzweni,
angifuni kutsatsa, ngishumayele inshumayelo. Futsi ngicabanga
kutsi akukalungi kutsi kube ne—nembutsano ngaphandle

kwekufundza Livi, nekukhuluma nje kancanyana ngeLivi.
Ngako lapha ngikhetse eVini lapha, u—umdlalo wasesiteji
nje lomncane, indzatjana. Labanye benu, ngiyinikete
tikhatsi letimbili noma letintsatfu, kodvwa ngicabanga kutsi
itobeketelelwa futsi, ningangibeketelela nje kancanyana
ngaloku.
69 Ngito—tofundza eNcwadzini yaLukha loNgcwele,
esahlukweni se 19, ngicale ngelivesi 1. Sihloko lesincane
nje lesingakejwayeleki, kucabanga ngendzawo lenjangalena
kubanaso. Kodvwa noko lonkhe Livi ligcotjiwe, lilingana kahle
endzaweni yaLo, futsi ngiyetsemba kutsi Nkulunkulu utotsatsa
leLivi leli bese uLifaka kahle ekhatsi lapho Lilakhona manje
ekuseni.

…Jesu wangena futsi wadzabula khona eJerikho.
…bheka, kwakunendvodza ligama layo

linguZakewu, leyayingumtselisi lomkhulu esiveni, futsi
yayinjingile.
Futsi yayifuna kubona Jesu kutsi be—

bekangubani;…
70 Asengifundze loko futsi, ngoba ngifuna kugcizelela loku.

Futsi yayifuna kubona Jesu kutsi ungubani; futsi
yahluleka ngenca yesicuku, noma ngoba yayinesitfombo
lesincane.
Futsi yagijimela ngembili, yakhwela esihlahleni

se-sikhamore kutsi imbone: ngoba bekatokwendlula
ngakhona.
Nasefikile Jesu kuleyo ndzawo, wabuka etulu, futsi

wayibona, wase utsi kuyo, Zakewu, shesha,…wehle;
ngoba namuhla ngimele ngihlale endlini yakho.

71 Kwangatsi iNkhosi ingengeta tibusiso taYo ekufundvweni
kwaLeli, Livi laYo.
72 Lendvodza lena, umdlali wesiteji lomncane, sigcawu
setfu sivulwa e—eJerikho. Manje, iJerikho kwakulidolobha
leliphansi kunawo onkhe e—ePhalestine, futsi lisesigodzini. Ne—
neJerusalema isetulu e—entsabeni, etulu egcumeni.
73 Futsi uma nicaphelile, Jesu, ngesikhatsi Efika emhlabeni,
Wanikwa, emkhatsini webantfu, ligama leliphansi kunawo
onkhe kulanganikwa. Kufika kwaKhe, Bekangu “Bhelzebule,”
lelo kwakuligama lelibi kunawo onkhe lebebangake
baMbite ngalo, lelo ngu, “develi, umbhuli, umoya lomubi.”
Babita umsebenti waKhe ngemoya lomubi. Libandla
lelingakatilungiseleli, kuhlangana naYe, baMnika ligama lelibi
kakhulu, “Bhelzebule.”
74 Futsi Wefika, ngekutalwa lokuphasi kunako konkhe
lokwakungake kutalwe, kwamake loluphuya nje, ete ngisho

nendzawo yekucambalala kutsi—kutsi abeleke loluswane.
Nelibhayi laKhe, siyatjelwa, kutsi lalitsetfwe ejokweni lenkhabi,
lelo lebaMsonga ngalo, emkhombeni, esitebeleni lesinukako,
etibini esitebeleni. Nalesitebela akusiso ngisho nesitebela
lesilungile; ngumgedze lomncane nje eluhlangotsini lweligcuma.
75 Futsi Wasebenta ngalabancanyana kwendlula bonkhe,
bantfu labaphuye kakhulu. Futsi Wencatjwa tinhlangano
letiphakeme kunato tonkhe. Wencatjwa baKhe luCobo, libandla
lelalifanele liMati, kodvwa alimatanga. Bebangakaceceshwa
eVini, kutsi baMati.
76 Futsi siyatfola njalo kutsi Waya edolobheni leliphansi
kunawo onkhe lebekasePhalestine, iJerikho. Ngiyakhohlwa
kutsi lingemafidi lamangakhi ngaphansi kweleveli yelwandle,
phansi le. Watehlisa Yena lucobo lwakhe kakhulu kwaze kwatsi
indvodza lencane kunawo onkhe yalelidolobha yadzingeka
ikhwele esihlahleni kutsi itoMbukela phansi.
77 Kodvwa nguloko live lebelikucabanga ngaYe. BaMnika
lokubucayi kakhulu, kufa lokumatima kunako konkhe
kutsi noma ngumuphi umuntfu langafa ngako; Wafa
njengesikhohlakali. Lokulihlazo kakhulu Lebekangafa ngako,
wahlubulwa timphahla taKhe tasuswa kuYe; futsi, kusobala,
niyabona emifanekisweni lebatiwe, nalokunye, baMbatsisa
indvwangu. “Kodvwa Wadzela lihlazo.” Bamhlubula
timphahla taKhe tasuswa kuYe ngalokuphelele, baMbetsela
esiphambanweni, ehlazweni. Lokuphansi kunako konkhe, kufa
lokumatima kunako konkhe lokwakunganikwa, baMnika kona.
Futsi nguloko live lebelikucabanga ngaYe.
78 Kodvwa Nkulunkulu wacabanga ngaYe waze WaMnika
liGama lelingetulu kwalolonkhe ligama leletsiwe emaZulwini
noma emhlabeni. WaMphakamisela etulu kakhulu kwaze
kwatsi, sihlalo saKhe sebukhosi saphakama kakhulu,
Wadzingeka kutsi abuke phansi kuze abone liZulu. Nguloko
Nkulunkulu lakucabanga ngaYe. Nginesiciniseko kutsi leyo
yimicabango yetfu manje ekuseni, natsi. Lingetulu kwalolonkhe
ligama, ngetulu kwalolonkhe ligama lelingetsiwa. Ngisho
nawo wonkhe umndeni waseZulwini nasemhlabeni wetsiwe
nga “Jesu.” NangeliGama laKhe, lonkhe—lonkhe lidvolo
litokhotsama, nalolonkhe lulwimi lutoLivuma.
79 Zakewu bekangu—ngusomabhizinisi nje kulelidolobha
laseJerikho. Futsi bekangangabateki kutsi bekayi—yindvodza
lelungile endleleni yakhe. Be—bekayi, ake sitsi, ngiyakholwa,
angumuntfu lolungile njengoba bekanjalo, kufanele kutsi
bekalilunga lalelinye libandla, lelinye lemahlelo angalolosuku.
Ake sitsi bekangumFarisi.
80 Futsi yena, empeleni, bekangahambisani nemibono
yemkakhe. Ake sitsi ligama lemkakhe kwakunguRebekah.
Futsi bekangahambisani nemibono yakhe, ngoba bekakholelwe

kuJesu. BekaMkholwa kutsi unguloko Lebekangiko, Mesiya,
ngoba bekaMbonile enta sibonakaliso saMesiya. Lowesifazane,
angumHebheru; emaHebheru abuka tibonakaliso nebaprofethi,
ngoba lowo kwakufanele kube sitfunywa sabo. Nguleso sizatfu
kutsi bebangakafaneli behluleke kutsi baMati, ngoba Beketa,
“ayiNdvodzana yemuntfu.”
81 Fundzani konkhe lokusebentisana naloku lapha naZakewu.
“Ngoba iNdvodzana yemuntfu itele kutofuna futsi ihlenge loko
lokulahlekile.” UyiNdvodzana ya-Abrahama.
82 Ngesikhatsi, baMsola ngekuhamba netoni. Ngako
siyabona kutsi kufanele ngabe bakucondza loko, kodvwa
abakucondzanga. Bebanesayensi yabo yetenkholo ye—yekuphila
kahle nekuba bantfu labalungile, nakanjalonjalo, kodvwa
abacondzanga kutsi empeleniMesiyawabo bekatoba yini.
83 Niyati yini kutsi loko kungaba njalo futsi na? Loko
kungenteka kalula, kutsi besingeke sakucondza ngalenye
indlela. Manje yinye kuphela indlela yokuba nesiciniseko,
loko kutsi, sitfole kutsi Bekayini. Ngako-ke, umBhalo utsi,
“Uyafana.” Sitfole kutsi Utotibonakalisa kanjani Yena lucobo
esikhatsini sekugcina. Kubhaliwe. Niyabona, Akenti lutfo
ngaphandle Akwembule kucala. Washo njalo emBhalweni,
“Akenti lutfo, ngaphandle Akwembule etincekwini taKhe
baprofethi.” Futsi UkweMbulile. Futsi Lona ngumprofethi
waKhe, Lena yiNcwadzi yesiprofetho, Sambulo lesiphelele
saJesu Khristu, konkhe kuyophuma ekugcineni. Akukho
lokumele kwengetwe kuyo, noma kususwe kuYo. Futsi besifanele
siYihlolisise futsi sibone kutsi suku luni lesiphila kulo, ngoba
singahle sibanjwe elugibeni lolufanako.
84 Ngako siyatfola kutsi ngalesikhatsi lesi, kutsi loZakewu,
umdlali wasesiteji lomncane manje ekuseni, losomabhizinisi
wase—waseJerikho, si…angahle kube bekaweKiwanis,
nangabe beyikhona intfo lenjalo, noma intfo letsite
kuyifanekisa. A—angahle kube bekalilunga lalenye yetinchubo
letinkhulu lapho, lebeyikhona eJerikho. Akungabateki,
indvodza legcamile yesikhatsi sayo—sayo, futsi bekawelibandla.
85 Kodvwa intfo lembi lesiyitfolako, kutsi bekatsetse
luhlangotsi nembono wesimanje, umbono lodvumile,
ngaJesu. Futsi Jesu uLivi; neLivi, libonakalisiwe, linguJesu.
Niyabona na? Futsi ngako bekakadze atsetse lu—luhlangotsi
lwembono lodvumile kutsi Bekangesuye umprofethi, kutsi
kuphela Bekayi—yi—yi…Angifuni kusho leligama, njengoba
besingakubita namuhla, ngemkhukhumali longenalutfo, intfo
nje letama kuba ngiyo.
86 Kodvwa, niyabona, Sathane angalingisa loko
ngalokuphelele impela kuze kubematima ngisho nekwati kutsi
ngukuphi lokulungile noma lokungakalungi. Jesu watsi kuyoba

ngaleyondlela etinsukwini tekugcina, lokunengi kulingisa
labanye, njengoba noJanesi naboJambresi bamelana naMosi.
87 Khumbulani, lawo ndvodza lamabili bekangenta noma yini
Mosi na—na-Aroni lebebayenta. Kodvwa intfo kuphela Mosi
bekayati, nalecinisekisiwe…Yebo-ke, akazange afike, Janesi
naJambresi, kutokhulula tigcila.Mosiweta ngeliGama leNkhosi,
kukhulula tigcila, niyabona, ngoba kwakubhaliwe kanjalo.
Batjela Abrahama kutsi, “Intalo yakho iyoba sihambi iminyaka
lengemakhulu lamane, kodvwa ngiyobakhulula.” Ngako Mosi
bekana ISHO KANJE INKHOSI. Kodvwa bebakhona kulingisa
noma nguluphi luhlobo lwesiphiwo lebebakhona kuluveta. Bona
bakwati, abazange babanake labalingisi babo, bahlala khona
ngco neLivi. Nkulunkulu ekugcineni wamemetela.
88 Futsi niyati kutsi Washo kutsi kuyoba njalo etinsukwini
tekugcina, “Njengoba Janesi naJambresi bamelana naMosi,
kanjalo nalawa indvodza lanemcondvo lemimbi, mayelana
neliCiniso.” Kunjalo, niyabona, kutifananisa kalula nje. Ngako
kuyabadida kancanyana bantfu.
89 Ngaletinye tikhatsi uyabatsetsisa, kodvwa noko aku—
akusiko kutsi awubatsandzi. Kungoba uyabatsandza.
90 Kube ke bewune, umfanyana wakho bekahleti ngaphandle
lapha emkhatsini nesitaladi, futsi buwutophuma bese
utsi, “Junior, sthandwa, angicabangi kutsi ufanele uhlale
ngephandle lapha”; bekatotsi, “hamba unake tindzaba takho”?
Bewungamnika lokuncane…Nikubita ngani, njengababe wami
anginika na? Sikhutsato leselaphako langemuva. Nguleyo
indlela, indlela lokushiwo ngayo?Nguloko lebekatokudzinga.
91 Futsi kanjalo nguloko ngaletinye tikhatsi lofanele ukunike
libandla; kungesiko kutsi awumtsandzi Junior, kodvwa
ngenca yekutsi uyamtsandza Junior. Niyabona na? Lutsandvo
luyacondzisa.
92 Kutsi, Jesu bekangenanzondo ngabo. Bekabatsandza, futsi
Ufanele abacondzise.
93 Ngako sitfola lomfo lomncane naRebekah, umkakhe.
Futsi bekakholwa kutsi Bekangumprofethi, umProfethi.
Bebangakaze babenaye umprofethi emakhulu nemakhulu
eminyaka. Bebati lolandzelako enkhundleni, umprofethi
sibili lolandzelako, kwakuyoba nguYe. Niyabona, bebati
kutsi loyo besafikile, ngoba kwaprofethwa. Ngako baprofethi
besebancamukile, wase-ke Uyeta enkhundleni. Futsi
lowesifazane bekasasibonile lesosibonakaliso sebuMesiya, futsi
bekati kutsi lelo kwakunguleloLivi. Niyabona, bekakadze
aliseshile.
94 Ngako umdlalo wasesiteji wetfu ucala lapha. Kufanele
kutsi kwakubusuku lobubi kulomfo lomncane. Kwakubusuku
lobungenakuthula, futsi bekangakhoni kulala. Beka—

bekagicika lapho, etikwemcamelo wakhe, busuku bonkhe.
Labanengi betfu bayati kutsi leto luhlobo lwebusuku lobunjani.
95 Niyabona, Rebekah bekati. Bekachumene nebafundzi,
kanjalonjalo. Bekati kutsi Jesu bekatongena kulelidolobha
ngekusa lokulandzelako. Futsi bekakhatselele kakhulu umyeni
wakhe—wakhe, kutsi bekamfuna kutsi aletfwe buso nebuso
naJesu. Futsi indvodza leke yema buso nebuso naYe, kwenta
lokutsite kuwe. Akafani nalenye indvodza. Wehlukile. Futsi
bekamfuna kutsi aciniseke kutsi uMbonile, wawubona
nemsebenti waKhe, futsi wati kutsi BekangulowoMesiya.
Naloku nje, baphristi nabo bebatsite, “Akukho lutfo kuko.
Yintfo mbumbulu nje. Li—lisu lekukhohlisa.” Kodvwa
wakukholwa, ngako bekakhuleka.
96 Manje, Rebekah, uma ufuna kutfola losomabhizinisi wakho,
Zakewu, mbamba embikwaJesu, cala nje kukhuleka, angeke
akutfola kuphumula.
97 Ngako sikhatsi sesisondzele kakhulu, ngako, ngekusa
lokulandzelako, Jesu bekatondlula ngalapho. Ngako bonkhe
busuku wantjilantjila embhedzeni, futsi bekalusizi. Futsi
lowesifazane, alele lapho, akhuleka. Futsi akungabateki ekhatsi
nebusuku, nabavuka, bekaye atsi, “NgiyaKubonga, Nkhosi,
ngiyati Uyamsebenta.”
98 Manje uma uhamba ubone Zakewu wakho angakhoni
kuphumula, tsani nje, “NgiyaKubonga, Nkhosi, Uyamsebenta
manje.” Uma umbona abenekungatfokoti nje futsi akhonona,
angasafuni kutsi uphindze uyesontfweni, niyabona, “Suka
kuleso sicuku! Ungasaphindzi uye lapho entasi! Akukho
lutfo kuKo!” Beketela nje. Nkulunkulu uyasebenta,
niyabona. Nguleyondlela Lakwenta ngayo, niyabona.
Ubangulongahlaliseki nje aze angakhoni nekukumela.
99 Ngako siyatfola, ngekusa lokulandzelako, kusesekuseni
kakhulu, umlingiswa wetfu lomncane uyaphuma embhedzeni
wase uya ngale futsi atigcokisa kahle ngetimpahla takhe
letincono kwendlula tonkhe, niyati, sembatfo sakhe
sakanokusho lebekanaso, futsi ulungisa kahle silevu sakhe
wabese ukama tinwele takhe. NaRebekah uyampopola
ngaphansi futsi uyambona. Wati ngalesosikhatsi nje kutsi
kukhona lokushaya emanti. Ngako lowesilisa watsi shelele
efasitelweni, futsi wabuka ngale futsi abone kutsi lowesifazane
uyabona yini, uphapheme. Cha, bekangakaphaphami, ngekuya
kwaloko lebekakucabanga. Waphakamisa likhethini wase
ubuka ngephandle, futsi kwase kudzabuka kusa, ngako wase
lowesilisa uyatilungisa ngalokuphelele.
100 Niyabona, uma uya kuyokhulekela umuntfu lotsite, intfo
letsite itokwenteka. Kulapho ke lasehluleka khona, bangani,
ngekungakhuleki. Umkhuleko ngulona notsi lekucala. “Cela
utawemukeliswa. Awunako ngoba awuceli; awuceli ngoba

awukholwa. Cela kucicima, kutsi tinjabulo takho tigcwaliswe.
Cela futsi ukholwe kutsi uyakwemukela lolokucelile.” Bese
ke ubambelela kuko. Ungakuyekeli. Uma kusetsembiso
eBhayibhelini, futsi kwembuliwe kuwe kutsi Nkulunkulu
utokunika kona, bambelela kuko.
101 Leyo yindlela nje lebekanako—lebekanako. Kwembulwa
kuye kutsi Zakewuwakhe bekatosindziswa, ngako wabambelela
kuko ngco.
102 Ngako lapho asaphuma emnyango, watsi, “Zakewu, kungani
ulungiselela kugcoka kusesekuseni kangaka nyalo ekuseni na?”
103 “O,” watsi, “sthandwa, ngicabange kutsi ngito, uh, uh…”
Niyati, ungenta lonkhe luhlobo lwekutilandvulela, Zakewu.
“Ngicabange kutsi ngitophuma ngeluletinyawo bese ngitfola
kuphefumula kwe—kuphefumula umoya lofreshi. Uyati, luhlobo
lwe…” Bewungawusheshisela intfo lenjengaleyo, niyati? Futsi
lowesifazane bekati lokutsite.
104 Ngako nangu aphuma, acalata emuva endlini, niyati,
lapho asaphuma ngesigwacwana, acalata emuva. Lowesifazane
naye alunguta ngelifasitelo lelinetibuko letiphanjaniswe
netinsimbi, niyati, abuka kutsi abone kutsi yayentani. Wati
kusukela ngalesosikhatsi-ke. Waguca, watsi, “NgiyaKubonga,
Nkhosi. Ngikholwa kutsi sekwendlulile konkhe manje. Simtfola
ahamba.”
105 Ngako uma unaZakewu wakho entasi enkonzweni
manje ekuseni, unyakata. Angahle kube uhleti lapha, ngako
kunyakata. Simtfole anyakata kangako, empeleni.
106 Ngako wacala waphuma, acalata emuva, kubona kutsi
akukho muntfu lobekambukile, niyati. Watsi, “Manje, uyati
kutsi ngitokwentani na?” Akesiguculele imicabango yetfu ibe
nguleyakhe manje. “Umkami bekadidekile kulona, lobitwa
ngekutsi, ngumProfethi waseGalile; kantsi, umphristi wami—
wami nemelusi ungitjela kutsi, ‘Ayikho intfo lenjalo kuletinsuku
leti. Yonkhe lemimangaliso netintfo luhlobo lolunye lwelichinga
lekukhohlisa nje. Akukho lutfo kuko.’ Uyati kutsi ngitokwentani
na? Ngitokwewuka ngco futsi ngiMtjele takhe. Sizatfu, naloko
kutongenta indvodza lenhle kakhulu kulelidolobha, uyabona,
lapho ngingaMbuyisa phansi kulangiko, ebusweni baKhe.
Ngitokwenta loko.” Ngako uyaphuma.
107 Watsi, “Manje Utongena ngaseluhlangotsini
lwaseningizimu, cha, noma eluhlangotsini lwasenyakatfo,
ehla achamuka eJerusalema, Yena, avela kaDani aya eBheri-
sheba, ewuka.” Watsi, “Ngito—ngito—ngito…Uyewuka usuka
eJerusalema, ngako ngito—ngitokwehlela lapho ngasesangweni
lasenyakatfo. NgitoMbamba uma Angena. Futsi ngitokuma
khona lapho futsi ngitotfola kuMbuka kahle, futsi ngitoMtjela
takhe.”

108 O, bangakhi boZakewu labakhona kuletinsuku tamanje,
labakhuluma ngaJesu emhlanganweni, “Sicuku sebagiciki
labangcwele. Akukho lutfo kuko. Uma ngingake ngibambe
leyoNdvodza, loko lengitokwenta!” Niyabona na?
109 Ngako wewuka waya entasi esangweni. Kodvwa intfo
lecakako yayikutsi, niyati…Bekatotitfolela yena indzawo
khona le esangweni, aMtjele kutsi ungusomabhizinisi; bekawe—
weKiwanis, beka—bekawetinhlangano na—nawo onkhe la—
lamaklabhu ebesifazane labafundzako ladolobheni. Yena,
beka—bekangulomunye wetikhulu lapho, futsi bekagcamile
futsi ahlonishwa. Bekasakhamuti lesihloniphekile. Futsi
mbamba mbamba bekafuna kuMtjela kutsi Bekangadzingeki
kutsi ete kulelodolobha, bebanencumbi yebashumayeli
nencumbi yemabandla, bebangadzingi imibono yaKhe khona
lapho. Ngako wewuka ngemgwaco atichenya, nesifuba sakhe
sifucelwe embili, niyati. Futsi, o, hhe! Ini na? Ngani, umfundisi
angahle amente lidikhoni uma benta lokutsite lokunjengaloko.
Ngako wehlela esangweni.
110 Kodvwa intfo lecakile. Yebo-ke, niyati, ngandlela tsite
kuyincaba, kodvwa, yonkh’indzawo lapho—lapho Jesu avela
khona, ngalokuvamile kubakhona lotsite lapho kutsi aMlalele.
Niyabona na? Futsi ngaphambi kwekutsi efike lapho, we—
weva umsindvo. Futsi bebahlabela tonkhe tinhlobo tetingoma,
futsi—futsi, “Ludvumo kuNkulunkulu loseTulu,” nawo
onkhe lamaculo lamnandzi lebebawahlabela, nalabanye
bampompoloza futsi bamemeta. Ngabe akukacaki loko,
lapho Jesu akhona, kuhlala njalo kunencumbi yemsindvo na?
[Libandla litsi, “Ameni.”—Umhl.] Niyabona na?Nje ku…
111 Niyati, Wangena ethempelini wase…ngalelinye lilanga, e,
ekhatsi eJerusalema, njalo, futsi ngesikhatsi Angena, baphula
emasundvu, futsi bampompoloza. Futsi lapho kwakume labo
lapho, laboprofesa betinhlangano netintfo, nebaphristi, futsi
batsi, “Bathuliseni.”
112 Watsi, “Uma bathula, ematje atomemeta masinyane.”
Niyabona, intfo letsite itomemeta umaSekefikile. Kunjalo.
113 Niyati, ngesikhatsi Aroni angena eShekhina,
embikweShekhina, bekafanele agcotjwe, futsi beka…tembatfo
takhe tatifanele tibe ne-phomegranati nensimbi. Futsi
nguleyondlela kuphela lebebati ngayo kutsi Aroni bekasaphila,
uma beva lomsindvo. Futsi uma ngicabanga loko nguleyondlela
kuphela Nkulunkulu lekati ngayo kutsi ngabe sisaphila noma
cha, uma uva umsindvo lomncane. Utsatsa noma yini lefe
kakhulu, kutsi lokutsite kwentekile kuyo. Ngako bebatosho uma
ngabe bekasaphila noma cha, ngalomsindvo lowawentiwa.
114 Ngako Zakewu wawuva wonkhe lomsindvo entasi lapho.
Futsi ngako uma efika lapho, emasango bekaminyanisiwe,
nasetulu emabondzeni, nayoyonkhe intfo. Futsi bekangumfo



18 LIVI LELIKHULUNYIWE

lomncanyanyana ngesitfombo, empeleni, ngako wacabanga,
“Kepha ngitoMbona kanjani na? Kutawube kunalabanengi
balabobagiciki labangcwele baMtungeletile, ngize nje ngi—
ngingakhoni nekuMbona. Ngako uyati,” watsi, “Ngati intfo
yinye, ngingeke ngikhone kuMbona lapha, ngoba ngimncane
kakhulu.
115 “Kodvwa ngiyati kutsi Uya lentasi kulenye imbangi yami
kutsi—kutsi ayodla kudla kwaKhe kwasemini. Ngako angiboni,
kube BekayiNdvodza yanoma ngubuphi buhlakaniphi,
Bekatokuta endzaweni yami yebhizinisi, sitolo sekudlela sami.
Kodvwa Uya entasi kaLavinski.” Noma, ngitsemba kutsi akekho
Lavinski lapha. “Ngakoke, nakanjani, Uya entasi esitolo sakhe
sekudlela. Futsi, impela, ngiphakela kudla lokuncono kwendlula
konkhe, futsi—futsi ingakwenta kanjani iNdvodza ngisho…
naRebekah alilunga lelibandla laKhe, bese futsi Uya endzaweni
lenjalo?”
116 Yebo-ke, watsi, “Ngati intfo yinye, ngitokwewukela
lapha lapho uMgwacwana iHaleluya lophambana neSitaladi
luDvumo. Utowendlula ngaleyondlela” Lelo liciniso. “Khona
lapho ngco, entasi esitaladini selidolobha, lapho uMgwacwana
iHaleluya neSitaladi luDvumo iphambana khona.” Uyohlala
njalo uMtfola ngalapho ngco.
117 Ngako washiya sicuku wase ugijimela entasi lapho, wase
uyacabangamanje, watilungisa kahlewonkhe,wase utsi, “Manje
uma Eta ngasekoneni, ngitawuMtjela, ngitoMtjela takhe.
Ufanele endlule ngalendlela, ngako ngito—ngito—ngito…uma
Endlula ngalapha.” Ngako wase uyacabanga, “Uyati kutsini,
lesosicuku sitoMlandzela.”
118 Sihlala senta. “Lapho inyama ikhonakhona, tinkhozi
titobutsana.” Hhayi tinkhukhu, inyoni lebopheleleke
kulomhlaba. Lukhozi lwasezulwini luyobutsana nenyama.
Inkhukhu ingumzala walo, niyati, ulapha entasi lapho
emagundvwane nayoyonkhe lenye intfo ingamudla khona.
Kodvwa lukhozi lubeka sidleke salo le etulu esihlahleni,
lakungekho muntfu longafinyelela kuloko. Tilwane letimunya
ingati yaletinye atitikhatsati; tindizela etulu kakhulu. Manje,
bomadla-letinye nemavondvo netintfo atinakutikhatsata,
ulukhozi. TitsandzaKudla kwelukhozi.Loku ngiKo.
119 Niyati, Jehova ulukhozi, Yena lucobo, futsi Usibita
ngetinkhozana. Baprofethi baKhe batinkhozi, baboni.
120 Lukhozi luhambela etulu kakhulu, ayikho lenye inyoni
lengalulandzela. Ngani, uma loklebe etama kululandzela,
uyohliphika. Kunjalo. Nguleyo indzaba namuhla, labanengi
kakhulu batama kulingisela lomunye. Lutotfola masinyane
nje. Luyekele nje lukhuphuke lubesetudlwana, tonkhe tinsiba
tiyophuma tisakake. Um-hum, um-hum, uh-huh. Kunjalo.
Bekatobuya phansi. Khumbulani, lufanele lube yinyoni

leyakhiwe ngalokukhetsekile. Futsi nemuntfu angalandzela
leLivi ufanele abengulowakhiwe ngalokukhetsekile, akhiwe
nguNkulunkulu, hhayi isemina. Siyatfola noma a…uma aya
ngekuphakama, uma tinsiba takhe tingeke tahlala, kutomsita
ngani.

121 Nalenye intfo, uma efika etulu lapho, kungatsiwani ke
uma angefika etulu lapho futsi abesekaphumphutsekile ke
futsi angasaboni lutfo na? Niyabona, ufanele abe nemehlo
naye (niyabona na?), kwati kutsi yini layentako uma asetulu
lapho. Tinjalo ke netinkhozi taNkulunkulu. Ngesikhatsi uya
ngekuphakama, ngulawubona khashane kakhulu khona,
uyabuya futsi usho kungakenteki lokulungiselela kwenteka.
Niyacondza na? [Libandla litsi, “Ameni.”—Umhl.] Ngicabanga
kutsi lowomnaketfu lolikhalatsi emuva lapho bekangakucondza
kahle kakhulu lokomanje ekuseni, niyabona.Manje caphelani.

122 Manje-ke siyatfola kutsi watsi, “Uma ngima lapha,
lelocembu lelifanako lemsindvo, Angeke nje alive neliphimbo
lami. Bayampompoloza futsi bachubeka kakhulu, kuMsola
kwami bekungeke kwasho lutfo.” Loko kuhle. Ngako-ke watsi,
“Kodvwa uyati kutsi ngitokwentani na? Ngitokutjela kutsi
ngitokwentani. Kunesihlahla se-sikhamore lesime lapha. Futsi
ngitogibela kulesosihlahla se-sikhamore, futsi uma Endlula
lapha, ngitoMbona. Khona-ke ngitophumela ngco kulelinye
lemagala, futsi ngitoMtjela lelengifanele ngiMtjele kona. Futsi
Utokwati kutsi nginguZakewu, lilunga lalelihlelo lelihle entasi
lapha. NgitoMtjela kutsi nginguwakuliphi nekutsi umphristi
wami ucabangani ngaYe.” Yebo-ke, loko kungahle kulunge.

123 Uyacalata, wase uyacabanga, “Manje, intfo lelandzelako,
ligala lekucala litsi alibe—litsi alibe ngemafidi lalishumi
kuphakama.” Futsi cishe ungemanyatselo lamane kuphela
kuphakama, ngako utowatfola kanjani lalamanye emafidi
lasitfupha lalandzelako? Niyabona na? Ngako uyatibuta kutsi
angagibela kanjani lapho. Ayikho lenye indlela kuye kutsi
afinyelele kulo, futsi utofanele agibele kulesihlahla lesi.
Ngako uyacalata, kodvwa akukho lutfo ngaphandle…Niyati,
kucitfwa kwetibi kwakusengakefiki kwamanje nyalo ekuseni,
nemigcoma yetibi wawuhleli ekoneni. Wacabanga, “Uma
kuphela ngingaletsa loyamgcoma wetibi ngalapha, khona-ke
ngi…loyo bewungangenta ngibemudze ngalokwenele kutsi
ngigibele lapho bese ngibambelela kulelogala lekucala. Kodvwa
ngincumile kutsi ngiMbone. NgitoMbona.”

124 Niyati, kunalokutsite ngako, uma umuntfu afuna kubona
Jesu, wendlula kuletinye tetintfo letingacondzakali sibili.
Niyabona na? Kodvwa, niyabona, Nkulunkulu bekasebentana
naye. Kwakuyini na? Yimikhuleko yaRebekah iphendvulwa,
niyabona.

125 Yebo-ke, uya ngale. Futsi umbutsi wetibi bekasengakefiki
kwamanje nyalo ekuseni, nalomgcoma wawesindza
kakhudlwana, ngako bekangakhoni kuwucukula. Bekamncane
kakhulu. Ngako wetama, futsi wangakhoni kukwenta.
Kwakunayinye kuphela indlela lebekangakwenta ngayo, loko
kutsi awubambe ngemikhono yakhe, awucukule. Kodvwa
ugcoke sembatfo sakhe lesihle kutendlula tonkhe.
126 Kodvwa kunalokutsite ngako, uma ufuna kubona Jesu
kabi kabi, uyokwenta noma yini. Niyabona na? Uyo—
uyokwenta noma yini nje, uma ufuna kubona Yena kabi
kabi. Ngako uyaphuma lapho futsi u…Niyabona, Sathane
utotama kukukhweshisa kutsi ukwente, futsi. Yonkh’intfo,
utofaka…Utofaka butsakatsaka endleleni, ngasosonkhe
sikhatsi, kukuvimbela kutsi uMbone. Uyophumphutsekisa
emehlo akho nganoma yini langayenta. Kodvwa uma uncumile,
Nkulunkulu uyokwentela indlela. Wendlula ngalapha manje
ekuseni, futsi. Ungavumeli Sathane abeke lokutsite endleleni
yakho, sakho “sikhatsi, naloku, futsi kufanele ngente loku.”
Hlala uthule umzuzu.
127 Ngako uyagobondzela, uyakhotsama, agcoke leso sembatfo
sakanokusho. Utingcolisa sibili ke manje, Ubamba lelibhakede
letibi. Ngesikhatsi nje awubamba futsi acala kuwutitimisa, naku
kuchamuka timbangi takhe ngasekoneni.
128 Ngendlela lokungiyo lapha, Zakewu. Watsi awuyuze ungene
esicukwini sebagiciki labangcwele, kodvwa ulapha.
129 Yebo-ke, nangu ahleti, ume lapha manje nelibhakede lakhe
letibi, buso bakhe—bakhe bubovu hhwe. Yebo-ke, imbangi
yakhe yatsi, “Yebo-ke, bukani, nanguya Zakewu, lendvodza
yesitolo sekudlela entasi lapha, sewuwuntjintjile umsebenti
wakhe. Sewunesikhundla lesisha. Yebo-ke, niyati, uyi—uyi…
usebentela lidolobha, umbutsi wetibi.” Yebo-ke, kunalokutsite
lokunye ngako, noma kunjalo, uma utimisele kubona Jesu,
uyokwenta noma yini.Wabambelela kulo, nebuso bakhe bagweja
bababovu, buso bakhe bacumba. Futsi nangu ahamba, khona
ngale ngco wase uyalibeka phansi. Uyacalata, wabayekela baya
ngasekoneni.
130 Wase-ke ugibela kulomgcoma, wase ufuca imbulu. Uh-o,
lucolo, bengingakafaneli ngikusho loko. Kufuca imbulu, niyati,
loko—loko yi…Bangakhi labatiko kutsi yini “kufuca imbulu
ucance sihlahla”? Yebo-ke, kulungile-ke. Niyabona, ngalamanye
emagama, ukhwela esihlahleni.
131 Futsi ufika etulu lapho, futsi nango ke, ahleti lapho.
Ukhuluma ngenyakanyaka! Agcwele idodi wonkh’umtimba,
usimo lesibukeka singcolisiwe.
132 Futsi, ngalesinye sikhatsi, Nkulunkulu ukuvumela kutsi
ube kanjalo. Ameni. Ngive lomunye namuhla, uyayati indlela
yabo lensha na? Ngiyetsemba kutsi akungeni emazingeni

ePhentekhostali yetfu, naloku nje ngikubona kungena kancane
kancane nje; ningena, bese niyachawulana, “Ngi—ngitsatsa
Jesu njengeMsindzisi lobhekene nami.” Ngiyatsandza kubabona
bafinyelela phansi lapho e-altari, futsi bafe, bashaye, futsi
baklabalaze, futsi bakhihlite ematse. Futsi, niyati, uma u…
Sasivame kuba nemahhashi, futsi uma siwaphakela i-klova,
lenhlanyana sibili, i-klova lenongotelako, leneluju kuyo,
yayiwenta akhihlite ematse. Uma nisondzela ngalokwenele
eKhenane, ukhihlita ematse kancane, nawe, uyati, nanidla
kakhulu loloLuju loluvela eKhenane.
133 Ngako siyatfola kutsi nangu lapha, etulu esihlahleni manje,
asula idodi kuye kusakhe lesisha…Bekangacabangi kutsi
bekangenta loko. Vumela nje lotsite akukhulekele, uyokwenta
tintfo leticakile. Futsi uyayisula kanjalo; futsi usaphatekela
wonkhe emadvolweni akhe nasetandleni takhe tonkhe, ahleti
lapho ancutsa. Watsi, “Yebo-ke, manje, angisiyo inyakanyaka!
Naku langihleti khona.” Watsi, “Uyati, Rebekah ungitjelile
kutsi lowomfo bekangumProfethi. Manje, ngi—ngitolindza,
ngitobhaca.” Ngako uhlala phansi lapho emagala lamabili
ahlangana khona, kwenta indzawo lekahle yekuhlala.
134 Futsi uma sewuhambe kadze kangako, futsi sewuhambe
kadze kangaka manje ekuseni, Zakewu, uhleti, nawe, lapho
kuhlangana khona tindlela letimbili, yakho neyaNkulunkulu.
Niyabona na? Uma utivete ebaleni wena lucobo ngalokwenele
kutsi uphumele lapha manje ekuseni, yebo-ke, imikhuleko
yaRebekah seyitophendvulwa. Kodvwa uhleti lapho kuhlangana
khona tindlela letimbili manje, yakho neyaNkulunkulu.
Niyabona na?
135 Futsi wahlala lapho, futsi wacabanga, “Lowesifazane utsite,
‘Bekangumprofethi.’ Tonkhe letintfo leti, ‘Bekangacabanga
imicabango yetinhlitiyo tebantfu, futsi abembulele yona,
futsi abatjele lokwakungalungi ngabo.’ Futsi, o, lentfo lena
mayelana ‘Nathaniyeli, kutsi utile futsi wamtjela kutsi
bekangaphansi kwesihlahla ngaphandle lapho.’ Niyati,
anginakutsatsa ematshansi. Ngitotimbonya wonkhe, etulu
lapha esihlahleni. Ngako ngisesihlahleni, nami. Futsi ngako
angikholwa kutsi Ungumprofethi, nomakunjalo. Angikukholwa
nje, ngoba umphristi wami ungitjela kutsi ayikho intfo lekutsiwa
baprofethi. Asikaze sibenabo emakhulu eminyaka.”
136 Ngako manje, kusobala, niyacondza kutsi nginiketa umdlalo
wasesiteji lapha, kwenta liphuzu.
137 Ngako utfola onkhe emagala wase uwadvonsela ngakuye,
yonkh’indzawo, watifihla kahle sibili. Watsi, “Manje uma
Enyuka ngeMgwacwana iHaleluya, asuka kuHaleluya, ujikela
ku luDvumo. Ngako khona lapha ngco ekoneni, uma Eta
enyuka ngaleyondlela, naKajika likona, ngitotishiyela licembe
linye lelikhulu lapha, kuze ngikhone kubuka lapho ngiMbone.

Ngitoliphakamisa. Angeke aze angibone, hhayi latulu lapha.
Futsi-ke uma Sekendlula lapha, bese ngitfola kuMbuka kahle,
niyati kutsi ngitokwentani na? Ngitokhweshisa lamagala, futsi
emvakwekuba Sekendlule ngalapha, futsi ngitawuMtjela takhe.
NgitoMtjela ngako.”Ngakowahlala lapho sikhashanyana.
138 Emvakwesikhashana weva kuta umsindvo. Ngalokuvamisile
Jesu uta naleyomisindvo. Ngako nangu Eta ngasekoneni. Ngako,
yena, yini intfo yekucala layitfolako na? Sicuku sebantfu
sibutsanela ngasetitaladini. Watsi, “Ngiyajabula kutsi ngisetulu
lapha esihlahleni, ngako angeke ngihlangane nabo futsi.”
Ngako nangu etulu lapha esihlahleni, ahleti lapho, atifihle
ngembala wesihlahla ndzawo tonkhe, ngako akekho lotombona,
loyimbangi yakhe nabo angeke bati kutsi ulatulu esihlahleni
manje. Ngako unalelicembe linye nje latoliphakamisa futsi
abuke ngaphandle, aphindze alibuyisele phansi futsi, futsi
wonkhe umtimba wakhe uvaleke wonkhe. Ngako waphakamisa
licembe, nebantfu babutsanela emakoneni.
139 Futsi, niyati, naku kuphuma uMnumz. Jones
nalowomntfwana logulako. Ngesikhatsi eve kutsi u—umphristi
nadokotela, khona ngco esitolo sakhe sekudlela, bacocisana
ngako kulelelinye lilanga, kutsi, “Loyomntfwana bekafa,
bekanemkhuhlane dokotela letamile kuwelapha, futsi
kwakungekho lokwakungawelapha. Futsi lowomntfwana
akafaneli asuke kuleyondlu. Kodvwa lapha, loko,” likhasimende
lakhe lucobo, “selibe ngulelihlanyako kakhulu bate bakhiphela
lowomntfwana kulowomoya lobandzako weNdlovulenkhulu.
Futsi naba baluphetse lugocotwe ngengubo, intfombatanyana
letsi ayibe neminyaka lelishumi budzala. Kuhlanya lokunje pho!
Uma angena esitolo sami sekudlela futsi, lowomntfwana uyobe
sekafile, kusobala; ngitomtjela, ngitomtjela takhe lona!”
140 Emvakwesikhashana umsindvo wawuya ngekuvakala
kakhulu kakhulu, futsi bonkhe bagijimela esitaladini. Intfo
yekucala leta ngasekoneni leMgwacwana iHaleluya, uya
ekoneni la luDvumo; baseta ngasesitaladini, siyatfola kutsi,
ngumdwebi lonemphandla losikulakula lesikhulu, ligama
lakhe linguSimoni, atsi, “Nikhweshela eceleni, tihlobo na?”
Nabo labanye labalishumi nakunye emvakwakhe, batsi,
“Uma nitsandza, siyacela, manini eceleni. INkhosi yetfu
beyisenkonzweni lenkhulu itolo kusihlwa, ne—nemandla
aphumile kuYo, futsi kwenteke imibono lemikhulu. Futsi
Ikhatsele manje ekuseni, futsi Isayo—Isayo—Isayokudla kudla
kwayo kwasekuseni. Ningamela eceleni, ngesihle na?”
141 Futsi naku kuphuma umndeni wakaJones, nalomntfwana.
Nalomdwebi lomkhulu nalabanengi babo, batsi, “Khweshelani
emuva, ningakwenta, siyacela.” “Yebo-ke, sinemntfwana lapha
kalula nje utokufa. Bodokotela sebaphonse lithawula ngaye.
Ungasivumela nje sikhatsi lesingako nje sibeke lomntfwana…”

142 “Ngiyacolisa. Bonkhe batofuna kwenta loko, ngako a—
angeke ngikwente nje. Utofanele ume ngephandle, eceleni
laphaya. Uyeta khonamanje nje. Ungakhona kukhwesha na?”
143 Ngako sengiyabona-ke, lapho logadzi lomncane, lovela
kulombhoshongo lebekakuwo, esihlahleni, wabukela, futsi
wabona uMnumz. Jones naNkkt. Jones baguca ngemadvolo
abo, kulesosicuku, batsi, “Nkhosi Nkulunkulu, ungangendluli.
O Msindzisi lomnene, vani kukhala kwami lokutfobekile. Lapho
Ubabita labanye, musa kungendlula.”
144 Futsi ngesikhatsi Endlula, Wema, wase utsi, “Mnumz. Jones,
ungamletsa umntfwanawakho lapha na?”Kwakutsi akwenelise.
145 Usenguye nanamuhla. Akubiti likhadi lekukhulekelwa.
Akubiti licembu. Kubita lukholo, njengoba imphumphutse
Bhathimeyosi lebekanako ngale kulolunye luhlangotsi lweligede
ngesikhatsi Aphuma. Emayadi langemakhulu lamabili kusuka
kuYe, kwamaka lendzawo, kutsi Bekangaliva kanjani liphimbo
lakhe na? Kodvwa, “O Jesu, Ndvodzana yaDavide,” loko
kwaMmisa, kwatsintsa sembatfo saKhe. Futsi Wagucuka, watsi,
“Mletseni lapha.” Niyabona na?
146 Base ke baletsa lomntfwana lomncane khona lapho.
Wabeka tandla taKhe etikwalomntfwana lomncane, nguloko
kuphela Lakwenta. Emizuzwaneni lembalwa, lobabe wamtsatsa
wambuyisela emuva, futsi nako kushona entasi ngesitaladi
lokwemntfwana, kugijima.Umkhuhlane besewuphelile kuko.
147 Kwatsi kumtsambisa kancanyanyana. Watsi, “Ngiyatibuta
kutsi Angahle abe ngumprofethi yini?” Kwamenta watsi
kukukholwa.
148 Niyati, kunetintfo letinjalo letisikholisako, ngoba ULivi,
(hhayi kutsi “Ngangi”), “NGINGUYE.”
149 Futsi lapho Seketa ngaphansi kwesihlahla, wacabanga…
Yebo-ke, uphakamisa lelicembe lelincane, abuka phansi.
Futsi Nakefika ngaphansi kwesihlahla, wacabanga, “Angaba
Ngumprofethi na? Kungenteka.” Niyabona, ufanele ube
nekukholwa. “Angaba Nguye na?” Lapho Asendlula ngaphansi
kwesihlahla, nenhloko yaKhe ibheke phansi, ahamba asesimeni
saKhe sekuphola.
150 Kunalenye intfo letsite, uma uke waMbona, u—u—
uyaguculwa. Ungeke usaphindze ufane. Ngivile ngaYe, uvile
ngaYe; kodvwa uma sengiMbonile, Livi laKhe, ngi—ngi—
ngingeke ngisaphindze ngibe ngulofanako futsi. Kunalokutsite
ngaYe, lokwehlukile kulomunye umuntfu. Kunalokutsite
ngaYe, lokwehlukile kubabhishobhi nabokhadinali nabopapa,
nalokunye. Yena, kunalokutsite ngaYe lokwehlukile.
151 Zakewu lomncane bekatsintsekile. Imikhuleko yaRebekah
yayiphendvuliwe. Lapho Endlula ngaphansi kwesihlahla,
watsi, “Yebo-ke, ngi—ngingahle ngicolise kuRebekah uma

sengibuyela emuva. Usesendleleni yaKhe lebheke kaLavinski,
loko kulungile. Uma adla kulesinye sitolo sekudlela, kulungile
kimi manje.” Niyabona, sewuvele uMbonile.
152 Ngako ngesikhatsi Efika ngaphansi kwesihlahla, Wema,
wabuka etulu, watsi, “Zakewu, yehla. Ngiya ekhaya kanye nawe,
kuyodla lidina namuhla.” Niyabona, Bekati kutsi bekasetulu
lapho. Bekati kutsi bekangubani.
153 Mnaketfu, dzadze, Unguye itolo, namuhla, naphakadze.
Utondlula ngalapha manje ekuseni. Wendlule ngalendlela
kulelidolobha, bekasolo alapha kuleliviki kanye natsi.
154 Niyati kutsini? Kube kufike uMengameli, uMengameli
Johnson ute eTopeka, imijeka beyitobhakuta, titaladi
betitohlotjiswa, futsi bekayoba nekwemukelwa lokukhulu.
Kodvwa Jesu angeta, kulukhuni kutsi kungabakhona
noma ngubani lofuna kuta futsi aMbone. Beniyomele
nibe nemaphoyisa laphekeletelako kungenisa uMengameli
kulelidolobha, kodvwa sinencumbi yendzawo yekuhlala.
Niyawubona umehluko na? Abanandzaba nekuMbona.
155 Ngitsemba kutsi Zakewu ulapha manje ekuseni. Futsi uma
Endlula ngalendlela, nguYe akhuluma nawe.
156 Wehla esihlahleni. Kusobala, bagceki bebafuna kutsi,
“Lendvodza isoni.”
157 Watsi, “Nkhosi, uma ngitsetse noma yini ngakutfola
ngebucili, ngitokubuyisela ngalokuphindvwe kalikhulu.
Ngitokubuyisela. Futsi uma ngitsotse noma ngumuphi umuntfu,
ngilungele kukulungisa. Ngi—ngilungele.”

Asikhotsamise tinhloko tetfu.
158 Zakewu, ngabe ulungele manje ekuseni na? Awehli
ngani manje kulesihlahla na? Awuti ngani na? Wendlula
ngalapha manje, wendlula enhlitiyweni yakho, ukhuluma
nawe. Kungaba khona, nisakhotsamise tinhloko tenu,
nikhuleka, ukhona noma ngubani lapha longatsi, “Mnaketfu
Branham, impela ngibe mancikancika sonkhe lesikhatsi
lesi”? Khumbulani, bekayindvodza lekholwako, yena lucobo.
“Ngibe nje nekuncikata lokuncanyanyana, kodvwa manje
sengiyakholwa. Sita kungakholwa kwami, Nkulunkulu.” Hhayi
kuMnaketfu Branham, ngoba akekho lobukako kodvwa mine
naNkulunkulu, “ngako ngitophakamisa sandla sami futsi ngitsi,
‘Ungangendluli, O Msindzisi lomnene. Vani kukhala kwami
lokutfobekile. Ngente likholwa leliciniso, Nkhosi. Wota, yani
ekhaya nami namuhla futsi uhlale endlini yami.’ ‘Namuhla
Ngifanele ngihlale endlini yakho.’”
159 Ungasiphakamisa sandla sakho, utsi, “Ngikhumbule,
Nkulunkulu”? INkhosi ikubusise, ikubusise, nawe.
“Ngikhumbule, Nkulunkulu. Yani nami ekhaya, manje ekuseni.
Ngiyati kutsi Ulapha. Ngiyati kutsi Uyayati inhlitiyo yami.

Ukhuluma nami manje. Uyatati tintfo lengitentile kutsi
atikalungi. Uyati ngisho kutsi ngiwelibandla leliVangeli
leligcwele, kodvwa noko ngibe nekunyantela, angikenti loko
lokufanele. Ngishaye indiva inkonzo yemkhuleko. Ngibeke
yonkhe lenye intfo…Ngente tintfo, impela, leto inkholelo
yetfu—yetfu lengatimeli.”
160 “Ngi—ngingu—nginguwesifazane, futsi ngiyati kutsi
ngigcoke ngalokungakafaneli. Futsi ngihhule tinwele tami.
Ngatipenda ebusweni. Futsi ngifanele ngibe wesifazane
weliVangeli leligcwele, dzadze. Bani nemusa kimi, Nkhosi.
Ngi—ngifuna Wena kutsi uye ekhaya kanye nami namuhla, futsi
ngi—ngi—ngitoba si—sibonelo lesiphilako saKhristu, kusukela
manje kuchubeke.” Ungabuva loboBukhona baNkulunkulu,
kutsi ungaphakamisa sandla sakho, bese utsi, “Ngikhulekele.”
Nkulunkulu akubusise, futsi Nkulunkulu akubusise, wena.
Nkulunkulu anibusise, bodzadze. Yebo.
161 Babe loseZulwini, labanye balaboZakewu besifazane
naboZakewu besilisa baphakamise licembe futsi wabuka.
Bacondzile kutsi Jesu utfolile lapho bahlala khona nalapho
bakhona, wembulile kubo kutsi baneliphutsa. Letinengi,
tandla letinengi ekhatsi lapha tiphakamile. Ungaya ekhaya
nabo namuhla, Babe, uye endlini yabo, uphile etinhlitiyweni
tabo. Kwangatsi bangete bakukhohlwa lokusa. Naloku nje,
yako…letintfo letiyinhlekisa lengi…nekutama kungetetela
u—u—umuzwa wemcondvo wekwemukela lokuhlekisako
emkhatsini wesicuku lesicubene. Futsi manje ngalesikhatsi
lapho liphuzu seliphumile, kutsi ku—kuphela ku—kutfola
bantfu babone kutsi yini leme natsi manje ekuseni lapha,
Livi libonakaliswa edolobheni letfu, emkhatsini wetfu, iNkhosi
Jesu cobo lwaYo, Livi lentiwe inyama, asebenta cobo lwaKhe
ngenyama yemuntfu. O Nkulunkulu, kwangatsi bangani betfu
labatsandzekako bangabona futsi basondzetwe edvute naWe.
162 Yani nabo ekhaya, ngiyacela futsi, Babe, nawowonkhe
Zakewu nawowonkhe wesifazane, wonkhe Rebekah. Kwangatsi
angati kutsi imikhuleko yakhe iphendvuliwe. Sibanikela
kuWe manje. Futsi kwangatsi bona, ngaphandle kwanoma
ngukuphi kungabata, bemukele Wena enhlitiyweni yabo,
njengoba lomHebheru lomncane enta ngaloko kusa, naloku
nje bebasephutseni. Watsi, “Bekangakafaneli Naye futsi,
loku ayindvodzana ya-Abrahama.” Ngako Ulungele kuya
ekhaya kanye natsi, Babe. Sikhulekela kutsi Ungeke usishiye.
Hamba natsi, kusukela lasidlweni sasekuseni, njengoba
sihleti lapha manje ekuseni; futsi sibukene ngale kwelitafula,
sijabule, emancoko, sichawulana, futsi sitsandzana, njengoba
emaKhristu bekangaba njalo.
163 Futsi ngicabanga kutsi ngi—ngi—ngingahle ngingaphindzi
ngibe lapha futsi. Ngi—ngingahle ngingaphindzi ngihlangane
nalelicembu futsi kanje, kulokunye kudla kwasekuseni.

Kodvwa nginesiciniseko, Babe, uma nje batoKuvumela nje
uye ekhaya nabo, namuhla, futsi uhlale nabo, ngiyohlangana
nabo eSidlweni sakusihlwa, lapho yonkhe imphi seyincotjiwe
nelitafula lelikhulu lendlaleke ngale kwemafu esibhakabhaka,
futsi sihlale bese sibuka ngale.
164 Futsi ngibuka kulokukusa bafundisi labahleti lapha,
bamphunga enhloko, lobekashumayela ngesikhatsi
ngisengumfana. Ngicabanga kutsi bajube tiphunti, bachumisa
imigwaco, futsi bawenta wahamba ngekushelela bentela
letiphiwo leti labaprofetha ngato kutsi tiyofika. Nkulunkulu,
babusise, babusise bonkhe. Busisa laba besifazane labakahle
labanikelile kutsi bayeni babo bashumayele, naleminikelo kutsi
onkhe emaKhristu ayenta sibili. Bani nabo, Babe.
165 Sihlale lapho ngalobo busuku, sibukane ngale kwelitafula,
futsi mhlawumbe singaphindzi sibonane futsi kusukela manje
ekuseni, kuze kube nguleso sikhatsi. Kodvwa, akungabateki,
netinyembeti nato titodvweba umushi tehla etihlatsini tetfu,
ngenca yenjabulo, uma ngifinyelela ngale kwelitafula bese
ngiyabachawula. Khona-ke siyoMbona aphuma. Siyojabula
kakhulu kutsi sehla sivela esihlahleni, mhlawumbe sihlahla
sesivumokholo, sihlahla sesivumokholo selihlelo, noma
lokutsite, nje siphuma ebugovini, siphuma etindleleni tetfu
letibulima, noma ekungaMkhatsalelini kwetfu; siphuma
ebumphumphutseni betfu, singena ekuKhanyeni. Siyotfokota
ngako ngalesosikhatsi uma sesiMbona aphuma, agcoke tonkhe
tetembatfo taKhe tebuKhosi, ehla ngelitafula, futsi atsatse
sandla saKhe lesiligugu bese wesula tonkhe tinyembeti
tisuke emehlweni etfu, atsi, “Ningakhali. Konkhe sekuphelile.
Ngenani ekutfokoteni kweNkhosi, lelungiselelwe nine kusukela
kwasekelwa umhlaba.” Kuze kube ngulesosikhatsi, Babe, hlala
natsi, hamba kanye natsi ekhaya futsi uhlale natsi, kuze kube
ngulelohora. Sicela eGameni laJesu. Ameni.
166 [Dzadze ukhuluma ngalolunye lulwimi. Akucoshwanga
etheyiphini—Umhl.]

NgiyaMtsandza, ngiyaMtsandza
Ngoba kucala Wa…

167 Ngesikhatsi ngenyukele esihlahleni, Bekasolo angitsandza.
Futsi wangits-…

Bukani lesosihlahla Lasenyuka manje entela mine,
Siphambano, umutsi lowedzelelekile.

Esihlahleni saseKhalvari.
168 Bukani kutsi sihlahla sini Lasenyuka, kukwehlisa
esihlahleni sakho.

Ngi…
169 Manje, ningeke naMtsandza ngaphandle kwekutsi
nitsandzane.

Ngi…
Manje finyelela ngale kwelitafula, bese utsi, “Nkulunkulu

akubusise, sihambi,” nje ngale kulomunye umuntfu.
…-ngoba Watsandza kucala…
Futsi wangitsengel’insindziso
Esihlahleni saseKhalvari.

170 AniMtsandzi ngoba Waniyela kulesosihlahla, kutsi
anikhiphe kuleso sihlahla senu na? Ungeke waMvumela aye
ekhaya kanye nawe manje ekuseni na? Bangakhi labatoMtsatsa
na? Phakamisa sandla sakho. [Libandla litsi, “Ameni.”—Umhl.]
Nkulunkulu akubusise.
171 Bosomabhizinisi, ngifuna kukhuluma nani umzuzu nje,
ngaphambi kwekuhamba.
172 Manje uma ungesuye umKhristu, nangabe
bewungatihlanganisi; nine maKhristu, nine bantfu,
uma nemukele Khristu nawuphakamisa sandla sakho,
yani kulomunye walabelusi lapha, ubatjele lokwentile.
Batokwemukela. Lomuny’umuntfu noma lomunye umelusi
ubhala incwadzi yaloku, ngalomfana lapha, lomnaketfu
lolikhalatsi. Lowo bekungumusa itolo ebusuku, leyonsizwa
ihleti lapho icaphela loko futsi yakukholwa loko. Niyabona
na? Niyakubona loko na? Kutsi kanjani lowomfana, kutsi
ujike kanjani lowoMoya. Billy bekangitjela ngako, nemkami
nabo, emvakwekuba sesifike ekhaya. Waphendvuka lapho
angale kulelikona, weta ngalapha wase utfola lowo, niyabona,
kumletsa eKhaya. Kubusa! Hamba naYe. Hambani nijoyinane
nalamanye emacembu ndzawanatsite leningahlanganyela
nawo, lashumayela Livi laNkulunkulu leligcwele. Futsi nihlale
naleloLivi, kungakhatsaleki, niyabona. Kunjalo.
173 Somabhizinisi, bewati kutsi ngabe yini leyenteka kuZakewu
na? Waba lilunga leFull Gospel Business Men yaseJerikho.
Kunjalo. Lowomkhandlu entasi lapho, bekawawo. Kuvakala
kukahle, kodvwa kuliciniso kanjalo. Nginesiciniseko kutsi
Jesu bekangeke asungule noma yini lenye kodvwa umkhandlo
weliVangeli leligcwele, naZakewu wase uba kanye naYe. Ngako
manje, Zakewu, yenta intfo lefanako.
174 Site sinibone kusihlwa, Nkulunkulu anibusise.
Ngitobuyisela inkonzo lapha kumelusi. 

